I\,,/\
,au..

EOo.

wil
f el
S %

ISSN (E): 2181-4570

TASVIRIY SAN'AT DARSLARIDA O‘QUVCHILARGA INDIVIDUAL
YONDASHUV ORQALI IJODKORLIK QOBILYATINI
RIVOJLANTIRISHNING PSIXOLOGIK-PEDAGOGIK ASOSLARI
Sattorova Mavluda O‘sar gizi
Termiz davlat universiteti “Tasviyiy san’at va muhandislik grafikasi “ ta’lim
yo‘nalishi 3-bosqgich talabalasi

Anotatsiya: Mazkur magolada tasviriy san’at darslarining samaradorligini yanada
oshirish, tabaqgalashtirilgan holda o‘qitish orgali o‘quvchilarning ijodiy gobiliyatlarini
rivojlantirishning pedagogik shartlari hamda metodlari xususida so‘z yuritilgan.

Kalit so‘zlar: Tasviriy san’at, ranglar, maktab ta’limi, ijodiy tafakkur, ijodiy
qobiliyat, metodika, tabagalashtirish, individual yondashuv.

Xalq ta’limi tizimiga ilg‘or xorijiy tajribani, o‘quv-tarbiya jarayoniga zamonaviy
pedagogik texnologiyalarni, shu jumladan ta’lim berishning innovatsion usullarini joriy
etish bugungi kunning dolzarb masalalaridan biridir Bunday texnologiyalardan biri
ko‘p yillardan beri xorijda go‘llanib kelinayotgan individual vatabagalashtirilgan ta’lim
turidir. Ta’limda individual va defferentsial (tabagalashtirilgan) tushunchalari ko‘p
yillardan beri jahon pedagogika fanida o‘rganib kelinadi hamda bu borada bir gancha
ilmiy va amaliy ishlar mavjud. Hatto buyuk chex pedagogi Yan Amos Kamenskiyning
pedagogik sistemasida “ta’lim oluvchilarning yoshi va individual Xxususiyatlarini
hisobga olgan xolda sistematik kuzatuvlar yo‘li orgali ta’lim jarayonini qurish zarur”,
deyilgan

Y.A. Komenskiy yashagan davrdan e’tiboran didaktika zamirida maktab
o‘quvchilarini nimaga va ganday qilib o‘qitish hagidagi bilimlarning ilmiy tizimi
o‘rganilib kelindi. Hozirgi vaqtda “didaktika” termini bilan birgalikda keng ma’noda
o‘qitish nazariyasi, ta’lim berish nazariyasi terminlari ishlatiladi. Shu bilan birga
pedagogika fanida ta’lim olishni individuallashtirish va differentsiyalashtirishkabi
go‘llanadigan terminlari ham ko‘p go‘llaniladi.

Bu terminlarni aksariyat hollarda amaliyotda, aynigsa ta’lim jarayonini tashkil
etishda ko‘pincha turli xil, ba’zan juda noaniq ma’nolarda ishlatilishi kuzatilmoqda.
Ushbu tushunchaning maqgsad va vositalarini aniglaganda eng katta giyinchilik

“individuallashtirish” va “tabaqalashtirish” kabi ikkita tushunchalarning biri-biri bilan
aralashganligidir.

So‘nggi olti olti yillikda mamlakatimizda tasviriy san’at sohasini rivojlantirish
magsadida yanada salmoqli ishlar amalga oshirilmogda. Xususan, 2020-yilda “Tasviriy
va amaliy san’at sohasi samaradorligini yanada oshirishga doir choratadbirlari
to‘grisida”gi O‘zbekiston Respublikasi Prezidenti garorida ham “Igtidorli yosh
professional san’at namoyondalarining bilim va ko‘nikmalarini rivojlantirishga
yo‘naltirilgan o‘qgitishning zamonaviy shakl va uslublari, samarali pedagogik
texnologiyalar, elektron axborot resurslaridan keng foydalangan holda ta’lim
jarayonining yugori darajada olib borilishini ta’minlash” masalasiga ham alohida
e’tibor garatilgan.?

Hozirgi kunda aksariyat o‘gituvchilarning ko‘pchiligi individuallashtirish va
tabagalashtirishni aralashtirib yuboradilar.

Pedagogik entsiklopediyalarda “Individuallashtirish ta’lim-tarbiya jarayonida
o‘gituvchi va o‘quvchilar o‘rtasidagi o‘zaro munosabatlarning hamma turlaridan
foydalangan holda ularning individual xususiyatlarini hisobga olish va rivojlantirish
demakdir”, deb ta’rif berilgan Shunga garamasdan, ko‘pincha pedagogik amaliyotda
sinonim sifatida “individuallashtirish” o‘rniga “tabagalashtirish” atamalaridan
foydalanib kelinmogda. “Tabaqalashtirish” atamasi odatda, maktablarni ogimlarga
ajratish, ba’zan hatto maxsus maktablar va sinflar tashkil etilishi kabi torrog ma’noda
ko‘rib chigiladi. Ushbu tushunchalarni qo‘llashning turli xil variantlarini Xorijiy
pedagogikada ham ko‘rishimiz mumkin. AQSHda “individuallashtirish” atamasi
odatda o‘quvchilarning individual xususiyatlarini hisobga olgan holda har ganday shak
va usullarni o‘z ichiga olishi tushunilsa, frantsiya pedagogikasida esa 1930-yillaridan
boshlab individuallashtirish, birinchi navbatda, o‘quvchilarning individual
qobiliyatlariga mos ravishda mustaqil ishlarni takomillashtirish tushunilib kelinmoqda.
Germaniyada bo‘lsa “tabaqalashtirish” tushunchasi ostida AQSH dagidek
“individualashtirish” tushuniladi.

Yuqoridagilardan kelib chigib, biz o‘z oldimizga “indviduallashtirish” va
“tabaqgalashtirish”  tushunchalariga  aniglik  kiritishni  joiz, deb  bildik.

1 O‘zbekiston Respublikasi Prezidentining “Tasvirly va amaliy san’at sohasi samaradorligini yanada oshirishga
doir chora-tadbirlari to‘g risida”gi 2020-yil 21-apreldagi PQ-4688-son garori.

“Individuallashtirish” va  “tabaqalashtirish” atamalarining sinonim sifatida
ishlatilishini, biz ham noo‘rin deb bilamiz, chunki bu ta’lim kontseptsiyasiga
noaniqgliklar olib keladi.

Ta’lim mazmunining asosiy tarkibiy gismlaridan biri bo‘lgan bilimlar muhim
ijtimoly gadriyat sanaladi. U individning ijtimoiylashishi, odamning sotsium (ijtimoiy
mubhit)ga Kirishiga yordam beradi. O‘tgan asrda ta’lim mazmunini siyosiylashtirishga
urinishga qaratilgan harakatlarning yuzaga kelganligi uning mazmunini belgilashda
ekstensiv yondashish (migdoriy — sonini ko*paytirish) yetakchi o‘rin egalladi. Natijada
ta’lim mazmuni o‘quv fanlari sonining doimiy ortib borish hisobiga kengaytirildi,
ta’lim jarayonida tayyor bilimlarni berish asosida o‘quvchilarda bilim, ko‘nikma va
malakalarini shakllantirishga e’tibor garatilib, o‘quvchi shaxsini rivojlantirish masalasi
0°z yechimini topmadi.

Bugungi jadal rivojlanib kelayotgan ilmiy-texnik jarayonda ta’lim mazmunini
belgilaydigan asosiy g‘oya ta’limni insonparvarlashtirishdir. Bu yo‘lda ta’lim
mazmunini aniglashda shaxsga-yo‘naltirilgan yondashuv asosiy o‘rinni egallay
boshladi. Bunday yondashishni pedagog olimlarimizdan M.Ochilova, N.Azizxo‘jaeva,
N.Sayidahmedov, F.Yuzlikaevlarning ilmiy ishlarida oz aksini topdi.

Demak, shaxsga yo‘naltirilgan yondashishga muvofig ta’lim mazmuni mohiyatini
aniglashda asosiy gadriyat bilim emas, balki odamning o‘zi hisoblanadi. Bunday
yondashuv shaxsning ta’lim olish, ma’naviy, madaniy va hayotiy talab-ehtiyojlarini
gondirish, rivojlanayotgan shaxsga nisbatan samimiy mulogatida bo‘lishi ta’lim
mazmunini erkin tanlash imkonini berdi. Bolaning shaxsiyatini xar tomonlama
rivojlantirish, uning o‘ziga xosligini hurmat qilish, uning murakkab ma’naviy
dunyosini tushunish uchun individual yondashuvning ahamiyati hagida ushbu masala
bo‘yicha pedagoglarning ilmiy ishlarida ko‘rishimiz.

Hozirgi sharoitda umumiy o‘rta ta’lim maktablari uchun ta’lim mazmunini ishlab
chigishda individuallashtirish tamoyillari yetakchi o‘rin tutdi.

